
Çështjet e trajtuara në mbledhjen me MSG-në e zhvilluar në orën 11:00, më 19 Shtator  

2024: 

 

1.  Diskutim i Draft Raporteve EITI 2019, 2020 dhe 2021 dhe problematikat e hasura në lidhje me të. 

 

Z. Genci Tërpo: Fillimi i takimit të sotëm është i lidhur kryesisht me realizimin e Raportit EITI të vitit 

2019, 2020 dhe 2021. Siç e dini është një iniciativë e AlbEITI që vitin e vjetshëm për ta finalizuar raportin 

EITI . Në vitin 2023 Shqipëria ka pasur detyrimin për të realizuar raportet EITI nga viti 2019 në vitin 2021 , 

por duke qenë qe ishin para nje pamundsie objektive financiare për të bërë të mundur realizimin e raporteve 

i jemi drejtuar disa herë EITI-t ndërkombëtar që të na e shtynte afatin e dorezimit të raporteve dhe duke 

qenë se EITI ndërkombëtar vendosi të mos na e miratonte kërkesën e fundit që ne bëmë për të shtyrë afatin e 

realizimit të raporteve EITI , u vendos në fundin e vitit 2023 që Shqipëria të pezullohej si vend anëtar EITI , 

duke na lënë fiks një vit kohë të realizojmë raportin , në të kundërt Shqipëria do të delistohej. Menjëherë ne 

kemi filluar procedurën për të realizuar raportin e EITI dhe në këtë raport është përfshirë Administratori i 

Pavarur që është Kompania BDO Izrael dhe Kompania BDO Albania.  

... Me pak vështirësi, kjo gjithnjë në kuadrin e raportimit dhe i vendosnim deadlinen final administratorit të 

pavarur për të bërë të mundur realizimin e këtij raporti, e thënë ndryshe ne duhet se s’bënë të publikojmë 

Raportin EITI brenda këtij muaji. Sigurisht që raporti ne fazën aktuale tek raporti qe ne ju kemi përcjell 

është një raport që kërkon dhe disa plotësime të nevojshme, por çmojmë që për të shmangur cdo penalizim 

tjetër të bëjmë të mundur publikimin e këtij Raporti në fazën që ai është dhe të bëjmë dhe shtesat e 

nevojshme në kalimin  e kohës, por gjithnjë për të anashkaluar një moment që është shumë delikat, sepse 

Raporti mund të ketë nevojë për shtesë dhe kompania ka marrë për sipër të bëjë të gjitha plotësimet e 

nevojshme edhe pak më pas. Koha që ne ju kemi lënë në dispozicion për të parë raportin kemi konsideruar 

që është e arsyeshme duke qenë se Raporti nuk është aq voluminoz sa kanë qenë raportet e mëparshme, 

lidhur dhe me faktin që është një raport i njëanshëm pra fleksibël nisur dhe nga eksperienca që AlbEITI ka 

patur ndër vite ku është konstatuar që gabimet midis raportimit të kompanive dhe raportimit të institucionit 

të administratës shtetërore është shumë i vogël dhe lidhet përgjithësisht me gabime të bëra nga kompanitë 

që operojnë në fushën e industrise nxjerrëse, gabime njerëzore të cilat janë të papërfillshme në krahasim 

me raportimin në tërësi. Kemi marrë disa komente nga disa anëtarë të MSG, të cilët besoj që u janë 

përcjellë edhe tashmë jemi në fazën që të diskutojmë përgjithësisht përsa i përket këtij draft raporti dhe të 

merret një vendim nga  MSG-ja jonë që Raporti të bëhet publik dhe kjo na ndihmon vërtetë shumë që ne të 

vazhdojmë rrugëtimin me iniciativën EITI dhe paralelisht të kryejmë të gjitha veprimet e tjera të 

nevojshme sipas  respektimit të standartit EITI për vitin 2023 e ne vijim për të publikuar dhe raportet e 

tjera EITI që detyrim janë për shtetin Shqiptar sipas faktit që vendi ynë është anëtar i kësaj iniciative. 

Shpresoj të jeni njohur me materialin dhe të shprehni mendimet tuaja për këtë draft raport dhe për mënyrën 

se si do vijojë në vijim përsa i përket ecurisë që lidhet me këtë Raport.  

Z. Robert Beshello: Unë jam dakort që të publikohet ashtu siç është, të plotësohet në vazhdimësi nga 

kompanitë që kanë marrë përsipër këtë punë. 

Z. Gledis Kalemi: Duke qenë se Sekretariati EITI është ai që merret në përditshmëri atëhere mënyra se si 

do të veprohet mbi këtë raport është që të thuhet nga ana juaj dhe në fund ne jemi ata që do të paraqesim 

komentet tona për ndonjë ndërhyerje apo specifikim pak më të vecantë, ndërsa struktura dhe hartimi i 

Raportit dhe mënyra se si ky duhej të vazhdojë besoj se duhet të mbetet në gjykimin tuaj.Unë jam shumë 

dakord me propozimin tuaj. 

Z. Genci Tërpo: Atëherë sigurisht që EITI si Sekretariat ka një detyrë organizative dhe është vegla e 

grupit multifunksional , pra ne veprojmë në përputhje dhe me vendimarrjen tuaj dhe natyrisht që përfshirja 

jonë në këtë proces është shumë më dinamike, por nuk do të thotë që MSG-ja është jashtë kësaj përfshirje 

dinamike, sepse të gjithë ju keni dhënë kontributin tuaj me aq sa keni mundur që ky raport të realizohet në 

një kohë që për ne është shumë e vështirë dhe unë e vlerësoj shumë vendimarrjen dhe mënyrën se si ju jeni 

afruar me iniciativën EITI në tërësi për ta bërë të mundur që kjo iniciativë të vijojë dhe të eci në përputhje 

të njëjtë ashtu siç vendet e tjera të iniciativës EITI janë dhe realizimi i Raportit EITI është ndoshta detyra 

jonë kryesore që ne kemi. EITI në vetvete këtë ka dhe qëllimin kryesor të veprimtarisë së saj. Unë jam 

shumë dakort që ne të diskutojmë mendimet tuaja dhe do t’i dërgojmë në mënyrë të menjëhershme 

Administratorit të Pavarur për të bërë komentet e nevojshme, por siç ju thashë për ne është shumë e 

rëndësishme që ky Raport të publikohet sa më shpejt, sepse mund të penalizohemi me delistim. Natyrisht 

që në situatën që është Shqipëria janë dhe rreth 30% e vendeve EITI, pra nuk është vetëm Shqipëria që 

është pezulluar. Të njëjtën situatë kanë hasur dhe gati 15 vende të tjera dhe janë aktualisht të pezulluara 

për faktin sepse nuk kanë mundur të publikojnë Raportin EITI, e lidhur kryesisht me mospasjen e fondeve 

buxhetore për të bërë të mundur realizimin e Raportit. Ne jemi përpjekur, kemi bërë maksimumin që të 

kemi fondet e nevojshme, por ndonjeherë për shkaqe të caktuara ka vonesa dhe këto vonesa na kanë 

penalizuar. Nuk është se ju dhe ne nuk jemi marrë me këtë lloj procesi, por pamundësia për fonde na ka 

çuar në këtë lloj pike. Tashmë ne e kemi të mundur të publikojmë një Raport i cili na heq penalizimin dhe 

tani nuk do jemi më vend i pezulluar, do jemi sërish një vend anëtar i iniciativës EITI dhe padiskutim që 

këtë kohë që na ka ngelur do ta shfrytëzojmë që të arrijmë notat maksimale në iniciativën EITI përsa i 

përket respektimit të Standartit, por siç e thashë është me rëndësi që të kemi vendimarrjen tuaj për të 

vendosur komente në draft raportin e realizuar nga Administratori i Pavarur dhe për ta publikuar ashtu siç 

është në këtë moment dhe të bëjmë shtesat e nevojshme në qoftë se do të ketë nevojë në muajt në vijim, 

gjë që është bërë edhe më përpara nga Aekretariati i Nismës për Transparencë në Industrinë Nxjerrëse në 

Shqipëri, pra dhe herë tjetër Sekretariati e ka ndjekur këtë lloj iniciative për të shmangur penalizimin. Kjo 

është shumë delikate dhe shumë e rëndësishme. Ne duam që të jemi sërisht atje ku kemi qenë, madje më 

mië seç kemi qenë, por është e rëndësishme që të publikojmë Raportin dhe t’i tregojmë Sekretariatit 

Ndërkombëtar që Shqipëria e ka realizuar një Raport. Komentet, detajet e tjera që lidhen me një Raport më 

gjithpërfshirës do i përkasin ditëve në vijim , por pa shkuar më gjatë se një muaj për ta bërë të mundur, 

duke shpresuar që të mos shkojë më tepër se një muaj realizimi i një aneksi me komentet e tjera që janë të 

nevojshme për këtë Raport. Ndaj ju ftoj dhe njëherë nëse keni komente ose nëse bini dakord në lidhje me 

atë që unë parashtrova me qëllim që të na jepet mundësia që të publikojmë Raportet dhe të njoftojmë EITI-

in në mënyrë të menjëhershme që Shqipëria të mos e vuajë më cështjen e delistimit , pra cështjen e 

pezullimit. 

Znj. Gentiana Xoxa: Eshtë një arritje shumë e mirë që Raporti tashmë është i përfunduar dhe është dhe 

koha që ju thatë që në qoftë se do të ketë mundësi për komente dhe shtesa mund që të shtohen nga të gjithë 

anëtarët dhe personalisht jam shumë dakort që ky Raport të publikohet dhe të vazhdojë në vijueshmëri , 

brenda limiteve të kohës që çfarë mund të kemi dicka për të ndryshuar ose përmirësuar t’ju vëmë në dijeni. 

Eshtë diçka shumë pozitive, përgëzojmë që në fund është draft raporti i përfunduar i cili mund të bëhet 

publik. 

Z. Dritan Dervishaj: Në fakt janë 3 raporte bashkë në 3 vite dhe kisha një pyetje. Afati i publikimit është 

deri në fund të muajit? 

Z. Genci Tërpo: Në vendimin që ka marrë Bordi i Sekretariatit Ndërkombëtar për pezullimin e 

Shqipërisë, pezullimi ka një afat një vjeçar , që do të thotë në momentin që afati një vjeçar plotësohet dhe 

Shqipëria nuk e ka realizuar raportin , automatikisht Shqipëria delistohet dhe nuk ka nevojë pë t’u 

mbledhur Bordi , pra është një vendim që ka efekt të menjëhershëm në qoftë se nuk realizohet publikimi . 

Cështja është e kësaj natyre që afati final për të bërë të mundur publikimin e Raportit është data 9 tetor , 

por ne nuk mund të rezikojmë deri në datën 9 tetor se zakonisht kur realizohet një vendim nga Bordi 

ndërkombëtar dhe miratohet bëhen rreth 10 ditë , 1 javë përpara dhe shkon automatikisht si mendim 

qarkullues që të gjithë bien dakort dhe Shqipërinë e delistojnë , Pra ne nuk duam të shkojmë deri tek tetori 

, i cili do dhe 11 ditë të arrijë , ne duam që brenda shtatorit ashtu siç edhe u kemi premtuar 

bashkëpunëtorëve tanë të EITI , të bëjmë të mundur realizimin e raportit ashtu siç është realizuar për të 

shmangur pezullimin dhe në qoftë se do të ketë nevojë për të bërë komente të tjera shtesë Administratori i 

Pavarur është i gatshëm të na shërbejë në ç’do kohë që ky raport të jetë sa më i plotë . Mendoj që duke i 

referuar edhe vendimit që ka dhënë bordi ndërkombëtar . Vendimi thotë : “ Shqipëria duhet të publikojë 

raportin” . Për t’iu referuar në mënyrë eksplicite fjalisë ne duhet të publikojmë Raportin . Eksperiencë e 

cila ka qenë edhe më përpara në Shqipëri. Pra Shqipëria e ka patur dhe një situat të mëparshme ku ka 

publikuar një Raport e më pas ka bërë shtesat, komentet, ndoshta ka qenë në fazat fillestare  ku Shqipëria 

sa ka qenë vend anëtar i EITI-it  por është një iniciativë dhe praktikë që është ndjekur , kjo praktikë është 

ndjekur dhe nga shumë vende të tjera . Mund tí referohemi Gjermanisë  që ka patur një situatë të 

ngjashme. Ka publikuar një Raport dhe në qoftë se kanë pasur nevojë për shtesa e kanë bërë pak më pas, 

por ne kemi detyrimin që të mos penalizohemi më shumë dhe të publikojmë një Raport që tashmë e kemi 

një Raport . Komentet , shtesat , nevojat e tjera për të bërë crosschecking të të gjithave të dhënave , besoj 

që kjo nuk do të jetë e nevojshme, por ne duhet me se s’bën që të publikojmë një Raport. Unë mendoj që 

duhet ta publikojmë një raport sa më shpejt të jetë e mundur, qoftë edhe brenda kësaj jave. 

Znj. Anila Hajnaj: Në këto kushte edhe unë jam dakord që të publikohet dhe pastaj le të ketë shtesa dhe 

sugjerime nga kolegët, sepse kjo situatë që kemi kaluar ishte vërtetë shumë e vështirë dhe pezullimi ka 

qenë i dhimbshëm mbasi nje karvani pune të gjatë si dhe arritjesh dhe dështimesh që kemi pasur , prandaj 

le të mos e humbasim shansin dhe të fitojmë kohën e humbur .Pra edhe unë jam dakort me ç’ka u thanë . 

Z. Genci Tërpo: Ne besojmë që të gjithë jemi në një rrugë të përbashkët dhe të gjithë duam që Shqipëria 

të mos delistohet që përherë të vazhdojë siç ka vazhduar madje të vazhdojë më mirë siç ishte në mënyrë që 

kur të kemi validimin e vitit qe vjen , pra në prillin e vitit që vjen Shqipëria supozohet që të validohet , të 

marrim nota sa më të mira në përputhje të Standartit të ri të vitit 2020 dhe ai që ka miratuar Bordi 

Ndërkombëtar . Njihemi edhe para një sfide tjetër , menjëherë pas realizimit të Raportit 2019-2020-2021 

duhet të realizojmë të Raportit 2022 . Afati i realizimit të Raportit 2022 është dhjetori i këtij viti , pra jemi 

para një sfide që duhet se s’bën që të fillojmë punën e menjëherëshme për të realizuar Raportin e vitit 2022 

në mënyrë që në dhjetor ose në janar të mos ripezullohemi . Prandaj na duhet me urgjencë të publikojmë 

këto Raporte dhe menjëherë ne të fillojmë realizimin e Raporteve për vitin 2022 , sepse edhe validimi që 

do t’i bëhet Shqipërisë është i lidhur specifikisht me Raportin e vitit 2022 , sipas Standartit të vitit 2023 . 

Në ditët në vijim për të mos thënë edhe sot ne do t’ju përcjellim Termat e Referencës të cilat janë punuar 

në bashkëpunim me Sekretariatin Ndërkombëtar EITI dhe me ekspertë të Bankës Botërore , përsa i përket 

Raportit 2022 . Në këto Terma Reference do ketë një vendimarrje nga ana juaj përsa i përket listës së 

kompanive një praktikë rutinë që ju e dini më mirë se unë . Kemi përzgjedhur sërisht që të realizojmë 

Raportin Fleksibël duke qenë se edhe Standarti EITI na e ofron mundësinë që ç’do vend anëtar EITI e 

zgjedh vetë mënyrën se si kërkon të realizojë Raportin dhe mendojmë që është shumë më e thjeshtë për të 

vijuar me një Raport Fleksibël sesa me një Raport që do jetë gjithpërfshirës duke marrë të dhëna nga 

kompanitë nisur nga ajo çfarë thashë më përpara që eksperiencat kanë treguar që gabimet janë shumë të 

vogla dhe janë gabime të cilat bëhen përgjithësisht nga kompanitë për shkak të gabimeve njerëzore që 

mund të kenë ekonomistë të tyre apo punonjësit që angazhohen me këtë çështje . Sekretariati 

Ndërkombëtar ka bërë komentin e nevojshëm dhe është dakort përsa i përket Termave të Referencës , nga 

ana tjetë edhe Banka ka bërë komente dhe është dakort . Mendojmë që do ua përcjellim nesër këto Terma 

Reference  dhe do donim shumë një input nga ana juaj sa më të shpejtë në mënyrë që të mos humbasim 

kohë dhe ne të vijojmë sa më shpejtë realizimin e Raportit EITI të vitit 2022 . Koha që kemi në 

dispozicion është shumë e shkurtër dhe duhet me patjetër që ne të vijojmë ta bëjmë këtë Raport brenda 

dhjetorit . Ne kemi filluar punën më përpara duke mbledhur të dhënat dhe duke qenë në kontakt me të 

gjitha institucionet të cilat kanë dhënë dhe garancinë e nevojshme që këto informacione të na jepen në 

mënyrë të menjëhershme sapo ne t’i kërkojmë dhe paralelisht ne do të përcjellim Termat e Referencës në 

mënyrë që ju të shpreheni për miratimin e tyre . Nga ana tjetër duhet të çojmë edhe Planin e Punës të 

azhornuar të Sekretariatit Ndërkombëtar EITI i cili kërkon një vendimarrje dhe shpresojmë që në 

përfundim të Raportit të vitit të 2019-2020-2021 , në muajt në vijim të realizohet në një tryezë të 

rrumbullakët ku Administratori i Pavarur së bashku me të gjithë personat e interesuar , përfaqësues te 

shoqërisë civile , të biznesit dhe të institucioneve shtetërore do të marrin pjesë në tryezë për të diskutuar 

mbi gjetjet dhe mbi rëndësinë e iniciativës EITI e cila trupëzohet më së miri përmes Raporteve EITI që 

mendimi i Administratorit realizon . Pra duke filluar nga dita e sotme do të donim që të ishit sa më aktiv 

në shpejtësi për të diskutuar mbi Termat e Referencës për të bërë miratimin e tyre në mënyrë që të fillojë 

puna e menjëhershme për realizimin e Raportit për vitin 2022 dhe ne vijim me aktivitetet e tjera ku roli i 

MSG do të jetë shumë tepër aktiv dhe do na ndihmojë vërtet shumë me realizimin e të gjitha aktiviteteve 

që ne kemi për vitin 2024 edhe ne vijim për vitin 2025. Gjithashtu përsa i përket çështjes së vendimarrjes 

për publikimin e Raportit ne do përgatisim dhe një vendim, vendim i cili do të jetë qarkullues për të gjithë 

ju dhe kur ju të mundeni ose nëse nuk mundeni do të dërgojmë një person që vendimi te firmoset nga ana 

juaj dhe ta kemi të dokumentuar çështjen e vendimarrjes së MSG-së përsa i përket kësaj çështjeje. 

Z. Balil Koçi: Ju përshëndes të gjithëve! Unë e kam parë materialin, jam dakord me materialin që keni 

dërguar,  pavarësisht se nuk isha për momentin. Një gjë të vogël kam për Shërbimin Gjeologjik që keni 

shkruajtur aty, nuk është “Albania Geological Service”, por “Albania Geological Survey” e përkthyer në 

anglisht, pra të korrigjohet. Me të tjerat jam dakord, megjithëse hyra me vonesë tani dhe nuk kam dijeni 

çfarë keni diskutuar me parë, por jam dakord me të gjitha. 

Z. Genci Tërpo: Ok. Shoh që ka hyrë dhe Samiu. 

Z. Sami Neza: Përshëndetje! Më falni për vonesën.  

Z. Genci Tërpo: Në qoftë se do, mund të bëj një përmbledhje të shkurtër për çfarë u diskutua më parë. 

Pra, ideja ishte që Shqipëria kishte detyrim për të realizuar raportet brenda një afati 1 vjeçar. Ne jemi në 

limitet e afatit 1 vjeçar, në të kundërt Shqipëria mund të delistohej në qoftë se nuk do të realizohej raporti. 

Tashmë e kemi një Draft Raport, i cili ndoshta mund të ketë nevojë për ndonjë shtesë apo koment të vogël, 

të cilën mendojmë që mund ta realizojmë dhe në vijim sipas nevojës dhe kerkohet vendimmarrja nga ana e 

grupit multifunksional të AlbEITI, për të bërë të mundur që ky raport të publikohet dhe në momentin që 

anëtarët e bordit vendosin, ne në mënyrë të menjëherëshme do të bëjmë publikimin e Raportit me 

komentet e nevojshme dhe shtesat apo ndryshimet e mundshme do të bëhen në periudhën në vijim duke 

qenë se kemi marrë dhe “OK” nga institucionet dhe bashkëpunimi me Administratorin e Pavarur për të 

bërë të mundur plotësimet e nevojshme për sa i përket realizimit të një raporti gjithëpërfshirës. Të gjithë 

anëtarët e bordit, me sa pashë, janë dakord që kjo gjë të realizohet, gjithsesi ne çmojmë dhe vlerësojmë 

çdo lloj komenti apo opinioni që ka çdo anëtar i bordit për sa i përket këtij raporti dhe nevojës për t’u 

publikuar ose jo.  

Z. Sami Neza: Ok. Unë kisha vetëm një gjë që lidhet me përfshirjen në mënyrë më bold të çështjes së 

regjistrimit të pronarit përfitues. E dyta, kisha një pyetje. Kush e bën përzgjedhjen e Administratorit të 

Pavarur, Banka Botërore apo e bëjmë ne? 

Z. Genci Tërpo: Përzgjedhja e Administratorit të Pavarur bëhet me tender të hapur publik. E bën 

Sekretariati EITI me ndihmën e konsulentëve të kontraktuar përmes procedurës së Bankës Botërore. Pra, 

janë ekspertë të Bankës Botërore që asistojnë EITI-n në përzgjedhjen e tij.  

Z. Sami Neza: Problemi është që BDO është një kompani izraelite, me sa pashë. 

Z. Genci Tërpo: Është shqiptaro-izraelite. 

Z. Sami Neza: Shqiptaro-izraelite dhe mund të krijohet përshtypja e konfliktit të interesit, ndoshta të 

paktën e një konflikti interesi të perceptuar, prandaj duhet të ishte pasur pak më shumë vëmendje kur është 

zgjedhur.  

Znj. Emiliana Kola: Genci mundem? 

Z. Genci Tërpo: Po. 

Znj. Emiliana Kola: Sami, procedura e prokurimit të përzgjedhjes së Administratorit të Pavarur është 

bërë para një viti, dmth ka kaluar një vit dhe më shumë sesa një vit kur është bërë përzgjedhja dhe këta 

janë paraqitur si marrëveshje bashkëpunimi (joint venture), izraelitët me shqiptarët. Para një viti, konflikti 

nuk kishte filluar ende, konflikti aktual që ka nisur, kështu që nuk mund ta parashikonim dmth. Është bërë 

diku nga korriku vjet përzgjedhja. 

Z. Sami Neza: Nuk ka qenë drejtori i AKBN-së? 

Z. Genci Tërpo: Jo. 

Znj. Emiliana Kola: Jo. A e kishe fjalën për drejtorin, jo për Izraelin? 

Z. Sami Neza: Unë po them për drejtorin. 

Znj. Emiliana Kola: Nuk ka qenë. 

Z. Genci Tërpo: Ideja është që, edhe për anëtarët e bordit, Administratori i Pavarur i realizimit të Raportit 

EITI është kompania BDO Albania dhe BDO Izrael Ziv Consulting. Është një marrëveshje bashkëpunimi 

(joint venture) midis këtyre dy kompanive. Grupi BDO është, kam përshtypjen, grupi numër pesë më i 

madh në botë për sa i përket veprimtarisë. 

Z. Sami Neza: Nuk kam asnjë vërejtje për cilësinë e BDO. 

Z. Genci Tërpo: Jo, vetëm për ta sqaruar se ndoshta dhe anëtarët e tjerë të bordit nuk e dinë ose nuk i 

kanë hyrë më thellë. Në atë kohë, në mos gaboj ka qenë vjet kjo periudhë, diçka e tillë, ndoshta jo, ka qenë 

muaji gusht i vjetshëm, që ne e kemi filluar procedurën për të përzgjedhur Administratorin e Pavarur dhe 

kanë konkuruar në mos gaboj 4 kompani, ku kompania me pikavarazhin më të madh, duke u nisur dhe nga 

fakti që është një kompani shumë e madhe, është përzgjedhur kompania BDO Shqipëri dhe BDO Izrael. 

Në atë kohë, personi që ishte përgjegjës për këtë raport ka qenë personi që u përzgjodh më pas si drejtues i 

Agjencisë Kombëtare të Burimeve Natyrore, por që u përzgjodh diku te 4 ose 5 muaj më pas. 

Znj. Emiliana Kola: Në muajin janar është emëruar dhe ka dhënë menjëherë dorëheqjen nga projekti dhe 

u siguruam qe do marrim një shkresë nga kompania, ku thuhet që ka hequr dorë nga projekti për arsye 

personale. Kështu që kanë qenë disa muaj diferencë. 

Z. Sami Neza: Në rregull, edhe një gjë tjetër në lidhje me raportin. Dua të them që periudha për ta 

shqyrtuar raportin ka qenë shumë e ngushtë. Unë e kuptoj, e kuptojnë situatën besoj dhe kolegët aty që 

janë të përfshirë në takim, e kuptojnë këtë situatë dmth që është emergjencë pas emergjence për shkak të 

pozicionit të Shqipërisë jo të favorshëm në EITI në këtë periudhë, vonesave të financimit nga Banka 

Botërore e kështu me radhë. Por për 2 ditë unë nuk kisha mundësi në fakt që t’i hyj në thelb. Unë kam parë 

vetëm këtë çështjen, çështje që jam marrë dhe vetë kohë më parë, por dua të them që në përgjithësi raporti 

përfshin më pak informacion sesa raportet e mëparëshme që ne kemi pasur, po flas për raportin e 2017, 

2016, 2015 që kanë qenë raporte goxha voluminoze dhe me shumë informacion që të jepte mundësinë që 

të ashtu. Megjithatë, unë nuk është se e kam studiuar mirë edhe metodologjinë, nuk është se kam parë në 

thelb gjë, më shumë është një vështrim i shpejtë i raportit aq sa të kem mundësi për të kaluar mbi 100 faqe 

për 2 ditë, ndërkohë që të kemi parasysh kjo është një punë që ne e bëjmë në mënyrë vullnetare, një punë 

që përthyhet me interesat e EITI vetëm kur ne jemi të lidhur me këtë gjë, siç e dini dhe për shkak të 

njëfarë, si ta thuash, mosgatishmërie të Bankës Botërore për të ndihmuar shoqërinë civile në Tiranë në 

lidhje me këtë çështje, po dhe për atë se nuk është se kemi gjetur mbështetje edhe nga vetë zyra e EITI-t 

apo edhe nga Ministria e Infrastrukturës në lidhje me këtë problem. Kaq kisha. 

Z. Genci Tërpo: Ok, pra besoj që të gjithë jemi dakord, që të gjithë ju jeni dakord që raporti të publikohet. 

Komentet që mund të jenë të nevojshme më pas, Administratori i Pavarur në përputhje dhe me 

informacionin që ne do t’i përcjellim, do t’i pasqyrojë në raport dhe në qoftë se do ketë nevojë për shtesa, 

do jemi të gjithë të gatshëm, dhe Administratori i Pavarur është i gatshëm që të bëjë dhe shtesat e 

nevojshme, për të bërë një raport gjithëpërfshirës, një raport voluminoz dhe një raport me të gjithë 

informacionin e kërkuar sipas Standardit. Pra mendoj që Sekretariati EITI në mënyrë të menjëherëshme do 

të kontaktojë me Administratorin e Pavarur për të bërë dhe ato retushimet e nevojshme për sa i përket 

komenteve që ju keni bërë në këtë raport dhe ne do vijojmë me publikimin e raportit, do njoftojmë EITI-n 

ndërkombëtar që Shqipëria e përmbushi detyrën e lënë një vit më përpara për të publikuar Raportin EITI 

për vitin 2019 deri në vitin 2021 dhe do vijojmë me ndjekjen e të gjitha hapave të nevojshme për 

plotësimin e kritereve që përcakton Standardi EITI, për sa i përket nevojës që ka Shqipëria për të raportuar 

dhe për të publikuar të dhëna sipas përshkrimit që ky Standard përcakton. Pra, jemi dakord me këtë pjesë? 

Z. Sami Neza: Dakord. 

Znj. Anila Hajnaj: Dakord. 

Z. Gledis Kalemi: Dakord. 

Z. Genci Tërpo: Atëherë, në ditën e sotme do të përcjellim një vendim qarkullues, siç ju thashë në qoftë 

se e keni të mundur që dikush të paraqitet pranë zyrës sonë për të firmosur, jeni të mirëpritur, në të kundërt 

do t’jua përcjellim vetë vendimin fizikisht, në mënyrë që të firmoset nga ana juaj dhe ne të vijojmë me 

publikimin e Raportit.  

Znj. Anila Hajnaj: Gjithashtu, është dhe ajo që juve thatë që do dërgoni Termat e Referencës edhe planin 

e veprimit që të shohim se cilat projekte janë eleminuar, në mënyrë që buxheti të shkojë për raportin, me 

sa di unë 2022, 2023, apo jo? 

Z. Genci Tërpo: Unë në fakt kërkova që ky raport të bëhej për dy vite, sepse ka një vështirësi shumë të 

madhe. Ne jemi në një situatë që është shumë e vështirë për të kërkuar fonde dhe për të gjetur fonde dhe 

mendojmë që të bëjmë sa më shumë të mundim në mënyrë që të shfrytëzojmë kohën për të kërkuar për 

financim, sepse kërkimi për financim është një proces, i cili zgjat 1 vit, 2 vjet dhe të na shërbente që t’i 

kishim të publikuar 2 raporte, por Banka Botërore ka vendosur që ne mund të publikojmë vetëm një raport 

dhe jo raportin e vitit 2023, kështu që do vijojmë vetëm me raportin e vitit 2022, sipas asaj që ka vendosur 

Banka Botërore. Dhe ne plotësojmë edhe kushtin që të realizojmë raportin për vitin 2022 sipas Standardit 

EITI për vitin 2023. Më pas do vijojmë të kërkojmë mundësi financimi me donatorë të tjerë, duke qenë se 

Banka Botërore e ka vështirësuar procesin. Do tentojmë sërish dhe me Bankën Botërore, por nga 

diskutimet që kemi bërë, është pak vështirë. Për vitet në vijim do tentojmë përmes donatorëve të tjerë të 

gjejmë mundësi financimi, të paktën për të realizuar Raportet EITI, vijueshmërisht për të gjitha vitet 

respektive, duke menduar që praktikat e mëvonëshme të donatorëve do jenë dhe më fleksibël që do i japin 

mundësi EITI-t në Shqipëri, shoqërisë civile, institucioneve shtetërore për të aplikuar dhe për të përthithur 

fonde në të mirë të transparencës dhe të realizimit, publikimit të të gjitha të dhënave të hapura që janë të 

nevojshme për të respektuar Standardin EITI.  

Znj. Anila Hajnaj: Po mirë kush është arsyeja që nuk pranojnë për 2023 ato se ne prapë do mbetemi 

mbrapa. 

Z. Genci Tërpo: Sipas tyre që të bësh dhe një raport për vitin 2023 duhet të amendohet edhe një herë 

Vendimi i Këshillit të Ministrave, duhet të amendohet dhe një herë letra e Bankës Botërore, pra duhet të 

ndërhyet shumë thellë në procese që deri diku mund të jenë dhe burokratike për sa i përket vetë palës së 

Bankës Botërore, por edhe pjesës që kërkohet një reagim shumë i menjëherëshëm në një kohë që kanë 

ngelur vetëm 8 muaj dhe nuk e çmojnë dhe ata që kjo gjë mund të realizohet. Të ishte për ne, ne do donim 

dhe vitin 2024 mundësisht të realizohej, paçka se nuk ka përfunduar, por Banka e ka specifikuar, që mund 

të realizohet vetëm raporti i vitit 2022 dhe më pas ju do tentoni për të gjetur burime të tjera financimi, për 

të bërë të mundur realizimin e raporteve. Pra, në qoftë se e mban mend Anila, ne ishim të gjithë bashkë, ne 

e diskutuam këtë çështje edhe kur erdhi përfaqësuesja e Bankës Botërore, ja trajtuam si çështje, por ajo e 

çmon që raporti i vitit 2022 është ai që duhet të publikohet. Plus që ka dhe një gjë, sepse raportet kanë dhe 

një kosto që për ne është shumë e vështirë që ta përballojmë dhe raportin e vitit 2023. E thënë ndryshe, për 

të realizuar një raport duhet gjysma e buxhetit që ka, duhet diçka më tepër se gjysma e buxhetit që ka EITI 

aktualisht për gjithë vitin, gjë që ne nuk e kemi të mundur, është shumë e vështirë që të bëhet. Por gjithsesi 

thashë që të përmbushim dhe atë nevojë që është shumë imediate për të realizuar raportin e vitit 2022 dhe 

më pas do të tentojmë, unë kam filluar ndërkohë negociatat me disa institucione të cilët shërbejnë si 

donatorë, jemi në fazat e diskutimit, jashtë Bankës Botërore. Shpresojmë që të na e miratojmë një fond 

sado të vogël për të bërë të mundur raportin, por ngelet për t’u parë në muajt në vijim se në çfarë pike 

jemi, pra jam duke diskutuar me Giz-in në Gjermani që të ketë të mundur të na financojë në këtë lloj 

aspekti. Parimisht kanë rënë dakord, por jemi në fazën që për shkak të disa modaliteteve të tyre do të 

kërkojnë informacione të tjera dhe njëfarë projekti më gjithëpërfshirës që ka EITI në vetvete dhe besoj që 

do ta marrim një projekt, por ngelet për t’u parë në muajt në vijim. Jam duke punuar realisht me ta dhe 

besoj që e kemi marrë një gjysmë fjale, por është për t’u parë sepse është çështje vendimmarrje që nuk 

varet shumë nga diskutimi që bëhet përmes email-eve apo diskutimeve përmes telefonit, shkohet pak më 

tej për ta zgjeruar diskutimin dhe për ta bërë të qenësishëm që Shqipëria të ketë një donacion tjetër përveç 

Bankës Botërore që ka patur gjithë këto vite, pra të gjejmë një burim tjetër donatorësh që do të na 

suportojnë dhe do të na ndihmojnë te kjo pjesë. Se di në qoftë se ka ndonjë gjë tjetër...? Atëherë siç ju 

thashë do t’ju përcjellim vendimin. Vendimin do t’jua përcjellim fillimisht me email dhe më pas një draft 

në hard copy do t’u përcillet pranë zyrave që do bëhet qarkullues duke dërguar një person nga ana jonë për 

t’jua dorëzuar vendimin në mënyrë që të firmoset nga ana juaj dhe ne të bëjmë menjëherë publikimin e 

raportit dhe t’ju njoftojmë për sa i përket procesit të publikimit që do ndodhë shpresojmë brenda këtyre 

pak ditëve. Atëherë mendoj që nuk ka ndonjë gjë tjetër. Unë ju falenderoj shumë për disponibilitetin, për 

përkushtimin tuaj, për vendimmarrjen dhe për ndihmën që na keni dhënë dhe po na jepni jo vetëm ne si 

zyrë, por po i jepni dhe Shqipërisë për të përfituar nga pjesëmarrja në iniciativën EITI dhe për të bërë të 

mundur që dhe Shqipëria të konsiderohet një vend anëtar me të drejta të plota, duke qenë se plotëson të 

gjitha kriteret që përcakton Standardi për sa i përket çështjes së publikimit të raportit dhe plotësojmë të 

gjitha kriteret që ka përcaktuar dhe vendimmarrja e Bordit Ndërkombëtar për heqjen e pezullimit në 

momentin që Shqipëria realizon raportin. Faleminderit shumë. Mirupafshim! 

 

 

 


